
BO‘LAJAK BOSHLANG‘ICH 
SINF O‘QITUVCHILARINI 

O‘QUVCHILAR O‘QISH 
SAVODXONLIGINI 

RIVOJLANTIRISHGA METODIK 
JIHATDAN TAYYORLASH

Doniyarov Mavlonbek Arabovich
JDPU,

boshlang‘ich ta’lim pedagogikasi kafedrasi o‘qituvchisi PhD

Annotatsiya: Ushbu maqolada bo‘lajak boshlang‘ich sinf o‘qituvchilarining o‘quvchilar o‘qish savodxonligini rivojlanti
rishga metodik tayyorgarligini takomillashtirish va kasbiy rivojlantirishning ilmiy-pedagogik muammolari tadqiq qilingan. 
Unda xorijiy va mahalliy tadqiqotchilarning qarashlari umumlashtirilgan. Boshlang‘ich sinf o‘qituvchilarini kasbiy rivojlan
tirishning tamoyillari, nazariy hamda pedagogik jihatlari ilmiy asosda yoritilgan.

Kalit so‘zlar: boshlang‘ich sinf, bo‘lajak o‘qituvchilar, o‘qish savodxonligi, metodik tayyorgarlik, komponentlar, qobiliyat, 
individual qobiliyat, fikrni ilgari surish, kompetensiya.
Abstract: This article investigates the scientific and pedagogical issues of enhancing the methodological preparation of 
prospective primary school teachers in fostering students’ reading literacy and professional development. The opinions 
of foreign and domestic researchers are synthesized. The principles, theoretical foundations, and pedagogical aspects of 
professional development of primary school teachers are scientifically substantiated.

Key words: primary school, prospective teachers, reading literacy, methodological preparation, components, ability, 
individual ability, idea promotion, competence.
Аннотация: В данной статье исследуются научно-педагогические проблемы совершенствования методической 
подготовки и профессионального развития будущих учителей начальных классов в развитии читательской гра-
мотности учащихся. Обобщены мнения зарубежных и отечественных исследователей. Научно обоснованы прин-
ципы, теоретические и педагогические аспекты профессионального развития учителей начальных классов.

Ключевые слова: начальная школа, будущие учителя, читательская грамотность, методическая подготовка, 
компоненты, способности, индивидуальные способности, продвижение мысли, компетентность.

KIRISH
Jahonda zamon talablariga mos metodik tayyorgarlikka ega bo‘lgan pedagog kadrlarni tayyorlash, bo‘lajak 

o‘qituvchilarning tayyorgarligini takomillashtirish mexanizmlari ta’lim jarayoniga tatbiq etib borilmoqda. Zamon 
talablariga mos pedagog kadrlarni tayyorlash zamirida ularning tabiiy aqliy imkoniyatlari, dunyoqarashi, o‘qitish 
tizimi oldiga ta’lim sohasi bilan mehnat bozori o‘rtasidagi nomutonosiblikni qisqartirish, innovatsion pedagogik 
texnologiyalardan unumli foydalanish bo‘yicha tizimli ishlar amalga oshirilmoqda.

Jahon ta’lim muassasalari va ilmiy tadqiqot markazlarida yoshlar ta’lim-tarbiyasi, ularning munosib kasb-
hunar egallashlari, ta’lim-tarbiya tizimini isloh qilish va kadrlar tayyorlashni zamon talabi darajasiga ko‘tarish, 
umumta’lim maktablarining boshlang‘ich sinflarida ta’limni zamonaviy talablar asosida tashkil etish hamda 
mazmunan yangilash bo‘yicha ilmiy tadqiqot ishlari olib borilmoqda. Shu bilan birga, uzluksiz ta’lim tizimining 
fan va ishlab chiqarish bilan integratsiyalashuvi, pedagogika yo‘nalishidagi oliy ta’lim muassasalari faoliyatini 
yanada takomillashtirish, raqobatbardosh o‘qituvchining pedagogik faoliyatida metodik tayyorgarlikni kuchay
tirish bo‘yicha tadqiqotlarga e’tibor qaratilmoqda.

Respublikamizda so‘nggi yillarda uzluksiz ta’lim tizimini yanada takomillashtirish, ta’lim xizmatlari sifatini 
oshirish va mehnat bozorining zamonaviy ehtiyojlariga mos yuqori malakali kadrlar tayyorlash uchun normativ-
huquqiy asoslar shakllantirilmoqda. “Ta’lim sohasining yana bir muhim vazifasi – faol fuqarolik pozitsiyasiga 
ega bo‘lgan, Vatan va xalq manfaatlarini qat’iy himoya qila oladigan, zamonaviy, keng fikrlaydigan yoshlar 
avlodini shakllantirishdan iborat” ekanligini inobatga olib, davlat va jamiyat oldida turgan dolzarb vazifalarni hal 

qilishda mas’uliyatni zimmasiga oladigan, yurtparvar, tashabbuskor, zamonaviy bilim va ko‘nikmalarga ega, 
yuqori ma’naviy-axloqiy fazilatlar bilan ajralib turadigan, mustaqil fikrlash qobiliyatiga ega yoshlarni professional 
mutaxassis sifatida tayyorlash ustuvor maqsad sifatida belgilangan [1].

MAVZUGA OID ADABIYOTLAR SHARHI
O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan 

yangi O‘zbekistonning taraqqiyot strategiyasi to‘g‘risida”gi PF-60-sonli Farmoni [2], O‘zbekiston Respublikasi 
Prezidentining 2019-yil 29-apreldagi “O‘zbekiston Respublikasi Xalq ta’limi tizimini 2030-yilgacha rivojlantirish 
konsepsiyasini tasdiqlash to‘g‘risida”gi PF-5712-son Farmoni [3], O‘zbekiston Respublikasi Prezidentining 2017-
yil 13-sentyabrdagi “Kitob mahsulotlarini nashr etish va tarqatish tizimini rivojlantirish, kitob mutolaasi va kitob
xonlik madaniyatini oshirish va targ‘ib qilish bo‘yicha kompleks chora-tadbirlar dasturi to‘g‘risida”gi PQ-3271-
sonli qarori[4], O‘zbekiston Respublikasi Vazirlar Mahkamasining 2018-yil 8-dekabrdagi 997-sonli “Xalq ta’limi 
tizimida ta’lim sifatini baholash sohasidagi xalqaro tadqiqotlarni tashkil etish chora-tadbirlari to‘g‘risida”gi 
qarori [5] va ushbu sohaga tegishli me’yoriy-huquqiy hujjatlarda belgilangan vazifalarni amalga oshirishda ushbu 
maqola muayyan darajada xizmat qiladi.

Ta’lim-tarbiya tizimi yurt taraqqiyotining asosiy poydevori bo‘lib, pedagogik faoliyatni har tomonlama puxta 
va aniq rejalar asosida tizimli tashkil etishni taqozo etadi. Bu esa, o‘z navbatida, bo‘lajak boshlang‘ich sinf 
o‘qituvchilarining metodik tayyorgarligini takomillashtirish, ularni milliy hamda umuminsoniy an’ana va qadri-
yatlarga sadoqat, ulug‘ ajdodlarimizning boy ma’naviy merosidan g‘ururlanish va ularni yanada boyitish ruhida 
tarbiyalash bilan bog‘liq metodik ishlarni takomillashtirishni taqozo etadi.

Bo‘lajak boshlang‘ich sinf o‘qituvchisi boshlang‘ich sinf o‘quvchilarining o‘qish savodxonligi, tayanch 
kompetensiyalari va aqliy rivojlanishi, moddiy borliq go‘zalliklarini his eta olishga o‘rgatish, fanga oid kompeten-
siyalarini rivojlantirish, o‘quvchilarning mustaqil fikrlash, boshqalar fikrini tushunish, shaxsiy fikrlarini tushunarli 
tarzda bayon eta olish xislatlarini shakllantirishga erishishi kerak.

O‘zbekiston Respublikasida uzluksiz ta’lim tizimini takomillashtirish, ta’lim sifatini yaxshilash va samara-
dorligini ta’minlashda moddiy omillar bilan bir qatorda bo‘lajak boshlang‘ich sinf o‘qituvchilarining o‘quvchilar 
o‘qish savodxonligini rivojlantirishga metodik tayyorlash pedagogik muammo sifatida darajasi va salohiyati 
jihatidan ham muhim ahamiyatga ega.

2020-yil 23-sentyabrda qabul qilingan O‘zbekiston Respublikasi “Ta’lim to‘g‘risida”gi Qonunning 
9-moddasida “Boshlang‘ich ta’lim barcha ta’lim oluvchilarda umumiy o‘rta ta’limni davom ettirishda zarur 
bo‘lgan savodxonlik, bilim, ko‘nikma, malaka va kompetensiyalarni shakllantirishga qaratilgan”, deb ta’kid-
langan [6]. Zamonaviy boshlang‘ich ta’lim uchun istiqbolli, ustuvor yo‘nalishlardan biri shaxsni umuminsoniy va 
milliy qadriyatlar ruhida tarbiyalash asosida rivojlantirishdan iboratdir, ya’ni har tomonlama rivojlangan shaxsni 
tarbiyalashga yo‘naltirilgan tarbiya jarayoni hisoblanadi.

Hozirgi kunda o‘zida ta’lim-tarbiyaning barcha elementlarini mujassamlashtirgan zamonaviy boshlang‘ich 
ta’lim jarayonini tashkil etish dolzarb mavzulardan biri hisoblanadi. Kichik maktab yoshidagi bolalarni o‘qitish va 
ularga milliy hamda umuminsoniy tarbiya elementlarini singdirish yo‘llari amaliy jihatdan tatbiq qilinishi lozim. 
Bu o‘rinda milliy axloq tarbiyasi, ma’naviy, milliy nafosat hamda jismoniy tarbiya boshlang‘ich ta’lim bosqichida 
ustuvor vazifa sifatida ko‘rinadi. Bu jarayonda o‘quv materiali shaklida berilgan ta’limiy matnlarda o‘quvchilarda 
turli shakllarda axloqiy-ma’naviy tarbiya va milliy nafosat me’yorlari bilan bir qatorda diniy hamda umuminsoniy 
qadriyatlarni singdirish nazarda tutiladi [7].

Jahonda ta’lim sifatini yuqori darajaga ko‘tarish masalasi har bir davlatning maorif sohasidagi asosiy 
maqsadlaridan biriga aylandi. Xususan, O‘zbekiston Respublikasi Xalq ta’limi tizimini 2023-yilgacha rivojlanti-
rish konsepsiyasi, O‘zbekiston Respublikasi Prezidentining 2018-yil 5-sentyabrdagi “Xalq ta’limini boshqarish 
tizimini takomillashtirish bo‘yicha qo‘shimcha chora-tadbirlar to‘g‘risida”gi PF-5538-son Farmoni ijrosi yuzasidan 
ishlab chiqilgan umumiy qoidalarda mavjud darsliklarning eskirganligi, yangi avlod darsliklarini yaratish lozimligi 
borasida ko‘rsatma berilgan. Darsliklarni yaratish tizimida xilma-xillikning yo‘qligi ularni yaratish va nashr qilishni 
monopollashtirishga omil bo‘lib qolayotganligi aytiladi. Davlat ta’lim standartlari kompetensiyaviy yondashuvga 
asoslanganligiga qaramasdan, o‘qitish va baholash metodlari, shuningdek, darsliklar, metodik qo‘llanmalar va 
boshqa o‘quv materiallari va vositalari asosan axborotni yodlab olish va bayon qilishga qaratilgan bo‘lib, tanqidiy 
va mantiqiy fikrlash, axborotni mustaqil izlab topa olish va tahlil qilish ko‘nikmalari va boshqa malakalarni 
rivojlantirishga to‘sqinlik qilayotganligi, shuningdek, foydalanilayotgan darsliklar sifatini oshirish, xorijiy o‘quv 
qo‘llanmalarini qo‘shimcha yoki muqobil o‘quv materiallari sifatida qo‘llash amaliyotini yo‘lga qo‘yish fursati 
kelganligi ham ta’kidlab o‘tiladi [8].

Ta’lim va fan sohasini rivojlantirish davlat siyosati ma’no-mazmunidan va uning dolzarbligidan kelib chiqib, 
uni quyidagicha izohlash mumkin:

•	 yangi ta’lim tizimi, barkamol avlod kadrlarini tayyorlashdagi o‘zgarishlar va yangicha yondashuvlar, 
zamonaviy kasb sohalarining paydo bo‘lgani hamda uning mamlakatimiz sharoiti bilan bog‘liqligi;

•	 ta’lim tushunchasi ijtimoiy-iqtisodiy taraqqiyot natijasida muayyan davrdan boshlab inson faoliyatining 
alohida mustaqil sohasiga aylanib, jamiyatning ijtimoiy tajribasini keyingi bosqichga yo‘naltiradi;

•	 ta’lim inson shaxsining intellektual va ma’naviy qirralarini shakllantirish, uning jamiyat, ishlab chiqa-
rish hamda ijtimoiy, siyosiy, madaniy va ma’rifiy hayotida faol va muvaffaqiyatli ishtirokini ta’minlashga 
qaratilgan harakatlar yig‘indisi bo‘lib, ma’rifat, ta’lim-tarbiya hamda bilim berishni anglatadi;

•	 fan jamiyatning ijtimoiy institutlaridan biri bo‘lib, tabiat va jamiyat hayotini ko‘rsatib beruvchi ijtimoiy ong 
shakli hisoblanadi.

U katta ilmiy salohiyatni, ijodiy kuch-quvvatni birlashtirib, ma’naviy barkamol insonni tarbiyalashga, 
mamlakatda qudratli ilmiy salohiyatni yaratishga xizmat qiladi [9].

TADQIQOT METODOLOGIYASI 
Ta’lim sohasini isloh qilishni, avvalo, boshlang‘ich ta’limdan boshlash zarur. Vaholanki, bolaning dunyo

qarashi, didi, salohiyati shakllanadigan boshlang‘ich sinflarda eng yetuk, eng tajribali murabbiylar biriktirib 
qo‘yilishi lozim. Shuning uchun maktab ta’limini, professional ta’lim tizimini, shu bilan birga, oliy ta’lim tizimini 
ham tubdan isloh qilish rejalashtirilgan.

O‘zbekiston Respublikasi Prezidenti Sh. Mirziyoyev Oliy Majlisga Murojaatnomasida islohotlar jarayonida 
ta’lim-tarbiya tizimini tubdan rivojlantirishda yosh avlodning kelajagi uning barkamol kadr bo‘lib voyaga yetishi 
masalasiga to‘xtalar ekan: “Har qanday jamiyat taraqqiyotida uning kelajagini ta’minlaydigan yosh avlodning 
sog‘lom va barkamol bo‘lib voyaga yetishi hal qiluvchi o‘rin tutadi. Shu sababli biz islohotlarimiz ko‘lami va 
samarasini yanada oshirishda har tomonlama yetuk, zamonaviy bilim va hunarlarni puxta egallagan, azmu 
shijoatli, tashabbuskor yoshlarimizga tayanamiz”, – deb ta’kidlaganlarida ham kelajak avlod masalasi barcha 
davrlarda muhim ahamiyat kasb etishini eslatib o‘tganlar [10].

Bo‘lajak boshlang‘ich sinf o‘qituvchilarining metodik tayyorgarligini takomillashtirishda zamon talablaridan 
kelib chiqib yondashish muhim ahamiyat kasb etadi. Avvalo, o‘qituvchilarning metodik tayyorgarligini oshirishda 
ularda obyektiv zarur pedagogik bilimlar (o‘qituvchi mehnati, uning pedagogik faoliyati xususiyatlari, muloqot, 
shaxs to‘g‘risida, o‘quvchilarning psixik rivojlanishi, ularning yosh xususiyatlari to‘g‘risidagi psixologiya, peda-
gogikadan ma’lumotlar), ko‘nikmalar (yetarlicha yuqori darajada bajarilgan xatti-harakatlar)ni shakllantirish 
lozim [11].

Dars jarayonidagi didaktik-psixologik vaziyatlar (o‘qituvchining xulqini belgilovchi, uning o‘z-o‘ziga bahosi, 
didaktik qiziqishlari darajasini ifodalovchi va o‘qituvchining motivatsiyasi, o‘z mehnatining ma’nosini anglash 
bilan bevosita bog‘liq, uning o‘quvchiga, hamkasblariga, o‘ziga munosabatining barqaror tizimi), o‘qituvchilarning 
o‘z fanlari haqida chuqur bilimga egaligi (refleksiya, kuzatuvchanlik, pedagogik mahorat va pedagogik fikrlash, 
o‘z-o‘zini baholash) kabi ko‘nikmalar shakllantirilishi lozim. Har bir pedagogning motivatsion sohasini rivojlanti-
rish, ya’ni maqsad qo‘ya olish, qiziqishlarini to‘g‘ri taqsimlay olishi, shaxsiy motivlarini qamrab oluvchi psixologik 
sifatlar majmui malakaga aylantirilishi lozim.

Bo‘lajak boshlang‘ich sinf o‘qituvchilarini metodik tayyorlashga talablar o‘zgarishi ikkita asosiy ta’lim para-
digmasi – xususan, shaxsga yo‘naltirilgan yondashuv namoyon bo‘luvchi insonparvarlik va ta’limning ijtimoiy-
lashuvi bilan belgilanadi.

Bo‘lajak boshlang‘ich sinf o‘qituvchilari har bir o‘quvchining psixologiyasini bilishi kerak, chunki asosiy 
obyekt bu – bola, o‘quvchi hisoblanadi. Dars jarayonida o‘qituvchi ular bilan qanday gaplashish kerakligini, 
qaysi usuldan foydalanib ta’lim berish lozimligini, ta’limni qanday berganimizda o‘quvchi yengil qabul qila olishi 
haqida bir nechta savollarga javob olish uchun ham bo‘lajak o‘qituvchilar bola psixologiyasini va dars o‘tish 
metodikasini bilishi lozim. Masalan, birinchi sinfdan to‘rtinchi sinfgacha bola o‘yinqaroq bo‘ladi. Bu vaziyatda 
bo‘lajak boshlang‘ich sinf o‘qituvchilari dars o‘tish metodikasini tanlaganda turli xil o‘yinlarni qo‘llashi lozim. 
Lekin ta’limda o‘yin yo‘q, o‘yin o‘yinligicha qolib ketmasligi kerak, balki u qandaydir ta’limiy ahamiyat kasb 
etishi lozim. Shu sababli ta’limiy o‘yinlardan foydalanib darsni tashkil qilish va o‘quvchilarni darsga qiziqtirish 
muhimdir.

TAHLIL VA NATIJALAR
Dars o‘tish metodikasini tanlash juda muhim ahamiyat kasb etadi. Zamonaviy axborot vositalari (kom

pyuter, proyektor va boshqalar)ni qo‘llash darsni a’lo darajada o‘tishni ta’minlaydi. Ammo bu, ushbu vositalarsiz 
dars samarali bo‘lmaydi, degani emas. Agar o‘qituvchi dars o‘tish metodikasini to‘g‘ri tanlasa, bitta mel bilan 
ham samarali dars o‘tishi mumkin. O‘qituvchi shunday bo‘lishi kerakki, qo‘lidagi bor narsalardan foydalanib, zo‘r 
qilib dars o‘ta oladigan bo‘lishi lozim.

Hozirgi vaqtda bo‘lajak boshlang‘ich sinf o‘qituvchilarining metodik tayyorgarligini takomillashtirish o‘quv 
jarayoniga zamonaviy pedagogik va axborot-kommunikatsiya texnologiyalaridan o‘z o‘rnida foydalanish bilan 
bir qatorda xalqaro baholash dasturlari bilan chambarchas bog‘liq [12]. Bu, ayniqsa, ona tili – o‘qish savodxon-
ligi va uni o‘qitish metodikasi fanini o‘qitish jarayonida innovatsion yondashuv sifatida xalqaro dasturlardan 
(PIRLS) foydalanib o‘qitishga asoslangan metodikaning yangi shakl va vositalaridan foydalanishda yaqqol 
namoyon bo‘lmoqda. Bugungi kunda bo‘lajak boshlang‘ich sinf o‘qituvchilariga faqatgina tayyor bilimlarni berib 
qolmay, ularga elektron axborot resurslaridan foydalanishni va xalqaro baholash dasturlari asosida o‘quvchilar 
o‘qish savodxonligini baholash, ularning yangi ko‘rinishlarini yaratish metodlari va vositalarini o‘rgatish muhim 
masalalardan hisoblanadi.

Bugungi kunda boshlang‘ich ta’lim tizimida bo‘lajak o‘qituvchilarning sifatli metodik tayyorgarligi alohida 
ahamiyat kasb etmoqda. Ayniqsa, boshlang‘ich sinflarda o‘qish savodxonligini rivojlantirish pedagogik jara
yonning eng muhim yo‘nalishlaridan biri hisoblanadi. Bu bosqichda o‘qituvchilar o‘quvchilarning asosiy bilim, 
ko‘nikma va malakalarini shakllantirish, ularni savodxonlikka, fikrlash va mustaqil o‘qishga o‘rgatish vazifasini 
bajaradilar. Shu sababli o‘qituvchilarni metodik jihatdan to‘g‘ri va samarali tayyorlash muhimdir.

Shu bilan bir qatorda ta’lim-tarbiya jarayonini rivojlantirish, zamonaviy va xalqaro talablarga javob bera 
oladigan kadrlarni tayyorlash, ularning mustaqil ta’lim olishi uchun keng imkoniyat yaratib berishga doir qator 
muammolarga to‘qnash kelamiz. Qolaversa, mavjud yangiliklar ta’lim jarayonida bo‘lajak boshlang‘ich sinf 
o‘qituvchilari uchun metodik ta’minotni takomillashtirishning yangi yo‘nalishlarini ochilishiga sabab bo‘lmoqda.

Bo‘lajak boshlang‘ich sinf o‘qituvchilarining o‘quvchilar o‘qish savodxonligini rivojlantirishga metodik tayyor-
garligini takomillashtirishning asosi sifatida jamoa, guruh va yakka tartibdagi mashg‘ulotlar ko‘rsatib o‘tilgan [13].

Oliy ta’limda o‘qitish jarayonining yangi shakl va usullari ishlab chiqilmoqda. Zamonaviy ta’lim mazmuni, 
qonuniyatlari, tamoyillari, metodlari, vositalari, o‘qitish shakllari va uni nazorat qilish usullari bo‘lajak bosh-
lang‘ich sinf o‘qituvchilari metodik tayyorgarligini takomillashtirishning asosiy omillari hisoblanadi.

O‘qitish, ta’lim-tarbiya berish jarayoni ma’lum bir maqsadga yo‘naltirilgan tizimli bilim va ko‘nikmalar bilan 
qurollantirishdir. Ta’lim – o‘qitishning natijasi hisoblanadi. Ta’lim oluvchilarni o‘qitish jarayonida zamonaviy 
metodlarni qo‘llash natijasida mustaqil fikrlash, tahlil qilish, zaruriy xulosalar chiqarish, o‘z fikrini erkin bayon 
qilish, uni asoslangan holda himoya qila bilish, faol muloqot, munozara va bahs olib borish ko‘nikmalari rivoj
lanib boradi. Bu ko‘nikmalar ta’lim oluvchilar o‘rtasidagi faollikni oshirish orqali shaxsiy sifatlarni rivojlantirishga, 
ta’lim oluvchilarning o‘zlashtirishini faollashtirish hamda interfaol metodlarni qo‘llash orqali mashg‘ulotlar sama-
radorligini oshirish uchun asosiy omillar sanaladi [14].

Keyingi yillarda jahon standartlari asosida o‘qitishni tashkil etish maqsadida zamonaviy o‘qitish metodlari
dan foydalanishga e’tibor qaratilmoqda. Zamonaviy metodlarni ta’lim jarayonida bevosita qo‘llash va o‘qitish 
umumiy ta’lim samaradorligini oshiradi. Interfaol usullardan borgan sari keng foydalanilayotganini hamda 
samara va sifat ko‘rsatkichlari rivojlanib borayotganini xalqaro tajribalardan ham ko‘rish mumkin. Ta’lim jara
yonida zamonaviy o‘qitish metodlarini qo‘llash natijasida bo‘lajak boshlang‘ich sinf o‘qituvchilarining nafaqat 
o‘quvchilar o‘qish savodxonligini rivojlantirishga metodik tayyorgarligini takomillashtirishga, balki mustaqil bilim 
olish va fikrlashni o‘stirish, mavjud muammoni mustaqil tahlil qila olish, o‘z fikrini mustaqil bayon qilish va 
fikrlarini aniq ma’lumotlarga asoslangan holda himoya qila bilish, savol-javob, bilimlarni o‘zlashtirish faolligini 
muntazam oshirib borishga, yechim yakunida xulosalar chiqarishda, bahs olib borish ko‘nikmalarini rivojlanti
rishga va, albatta, olingan bilimlarini pedagogik faoliyatida samarali qo‘llashga yordam beradi.

Boshlang‘ich ta’lim konsepsiyasida quyidagi fikrlar bildirilgan: boshlang‘ich ta’lim jarayoni, birinchi navbatda, 
gumanizm prinsipi asosida tashkil etilishi kerak. Chunki O‘zbekiston Respublikasining ta’lim sohasidagi siyo-
sati o‘zining insoniylik xarakteriga egaligi bilan ajralib turadi. Ushbu siyosat, birinchi navbatda, umuminsoniy 
qadriyatlarga asoslanishga yo‘naltirilgan. Insoniylik prinsipi asosida tashkil etilgan boshlang‘ich ta’lim jarayoni 
o‘quvchilarning erkin va mustaqil rivojlanishini ta’minlashi kerak.

XULOSA VA TAKLIFLAR
Hozirgi kunda butun dunyoda ro‘y berayotgan globallashuv jarayoni bilan bog‘liq holda ta’limning 

mazmun-mohiyati ham o‘zgarib bormoqda. Shuning uchun ham boshlang‘ich sinf o‘qituvchilari oldiga o‘ta 
muhim vazifa – o‘z-o‘zini anglash salohiyati va yangi intellektual darajaga ega bo‘lgan, mustaqil fikrlovchi 

shaxsni shakllantirish vazifasi qo‘yilmoqda. Bunday o‘quvchilar erkin fikrlay olish, nazariy tafakkur yuritish, 
ijodiy faoliyatni amalga oshira olish, o‘z hatti-harakatlari va faoliyatini mustaqil boshqara olish imkoniyatiga ega 
bo‘lishlari kerak. Shu ma’noda, bo‘lajak boshlang‘ich sinf o‘qituvchilarining metodik tayyorgarligini takomillash
tirish masalasi ayniqsa dolzarb sanaladi. Chunki boshlang‘ich sinf o‘quvchilarini maqsadga yo‘naltirilgan holda 
o‘qitish va tarbiyalash jarayoni aynan boshlang‘ich sinf o‘qituvchilaridan boshlanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

